
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR ADMINISTRIMIN DHE SHPËRNDARJEN E VULAVE REZERVË PËR KQV-TË, QË DO TË PËRDOREN NË ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 18.02.2015,me pjesëmarjen e:

Lefterije       LUZI-

                   Kryetare
Denar          BIBA-                             Zëvendëskryetar

Edlira          JORGAQI-                        Anëtare

Gëzim          VELESHNJA-                    Anëtar
Hysen

OSMANAJ-
                   Anëtar

Klement       ZGURI-        

Anëtar
Vera

SHTJEFNI-


Anëtare

Shqyrtoi çështjen me:

OBJEKT:
Administrimin dhe shpërndarjen e vulave rezervë për KQV-të, që do të përdoren për zgjedhjet për Organet e Qeverisjes Vendore të datës 21 qershor 2015
BAZA LIGJORE: 
Neni 21, pika 1, neni 23, pika 1/a, neni 103, pika 1, të ligjit 10019 datë 29.12.2008, Kodi Zgjedhor i Republikës së Shqipërisë, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 
V Ë R E N
Neni 103, pika 1 e Kodit Zgjedhor, përcakton “...në rast se një nga vulat është dëmtuar ose nxjerrë jashtë qendrës së votimit, KQV-ja pajiset menjëherë me vulë rezervë për zëvendësimin e vulës së nxjerrë nga përdorimi”. Gjithashtu, kjo dispozitë e Kodit Zgjedhor përcakton detyrimin e KQZ-së për nxjerrjen e një akti normativ për administrimin dhe shpërndarjen e vulës rezervë. 

Përdorimi i vulës rezervë është një rregullim, të cilin ligji e ka parashikuar me qëllim shmangien e rasteve të pezullimit, bllokimit apo pavlefshmërisë së zgjedhjeve në qendrën e votimit në rastet kur votimi pezullohet për më shumë se 5 orë. 

Duke patur parasysh rëndësinë që Kodi Zgjedhor i jep sigurimit paraprak të këtij elementi të procesit të votimit (nëse do të duhet të përdoret) nga njëra anë, si dhe distancat gjeografike të qendrave të votimit në të gjithë vendin, duhet që numri i vulave rezervë të prodhuara të jetë i barabartë me numrin e qendrave të votimit në të gjithë vendin. Për të kufizuar maksimalisht kohën e dorëzimit të vulës rezervë, këto të fundit, duhet të administrohen nga Zyrat Rajonale të KQZ-së (respektivisht për Zonat e Administrimit Zgjedhor që ato do mbulojnë). Dorëzimi i vulës rezervë në KZAZ do të bëhet nga inspektori rajonal apo punonjësi i autorizuar i KQZ-së, në rast të pamundësisë së Inspektorit Rajonal. Dorëzimi i vulës rezervë nga KZAZ-ja në KQV, do të bëhet me procesverbal të veçantë sipas modeleve bashkëlidhur Vendimit. Në çdo rast, përdorimi i vulës rezervë duhet të bëhet vetëm me Vendim të KQZ për zëvendësimin e vulës së nxjerrë nga përdorimi me vulën rezervë. 

PËR KËTO ARSYE

Komisioni Qendror i Zgjedhjeve bazuar në nenin 21, pika 1, nenin 23, pika 1/a, nenin 103 pika 1, të ligjit 10019 datë 29.12.2008 “Kodi Zgjedhor i Republikës së Shqipërisë“ i ndryshuar,

V E N D O S I:

1. Sasia e vulave rezervë që do të prodhohen për qendrat e votimit do të jetë e barabartë me numrin e qendrave të votimit në të gjithë vendin.
2. Vulat rezervë për qendrat e votimit do të administrohen nga Zyrat Rajonale të KQZ-së, sipas zonave të administrimit zgjedhor që ato mbulojnë.
3. Zëvendësimi i vulës së nxjerrë nga përdorimi me vulën rezervë, do të kryhet vetëm me vendim të KQZ-së.

4. Dorëzimi i vulës rezervë do të kryhet nga Inspektori Rajonal apo punonjësi i Autorozuar i KQZ-së në KZAZ dhe nga KZAZ-ja në KQV, me procesverbal të veçantë, sipas modeleve bashkëlidhur.
Ky vendim hyn në fuqi menjëherë.

Lefterije     LUZI-

           
 Kryetare
Denar          BIBA-                             Zëvendëskryetar
Edlira          JORGAQI-                       Anëtare
Gëzim         VELESHNJA-                   Anëtar
Hysen
OSMANAJ-
                     Anëtar
Klement     ZGURI-        

  Anëtar
Vera

SHTJEFNI-


  Anëtare

